
Dydy Protest 
DDIM yn derfysgaeth

ond y mae 
HIL-LADDIAD...

Ein hawl i 
brotestio 
Gall protest fod yn gatalydd 
ar gyfer newid cymdeithasol 
a chynnydd gwleidyddol. Yng 
Nghymru, parhawn i gael ein 
hysbrydoli gan frwydrau’r 
gorffennol a thraddodiad 
maith o weithredu a 
gwrthod cydymffurfio. 
Mae cyfreithiau’n 
bodoli eisoes i ddelio â 
gweithredoedd protest 
radicalaidd, megis cyhuddiad 
o ddifrod troseddol. Ond 
mae gwahardd protestiadau 
fel ‘terfysgaeth’ yn fesur 
gormesol, â’r nod sinigaidd 
o dagu gwrthwynebiad 
gwleidyddol. 
Beth yw terfysgaeth? 
Polisi o frawychu’r 
cyhoedd ar hap ac antur 
- neu weithiau dargedu 
gwrthwynebwyr - sy’n 
bygwth lladd, trais eithafol 
neu anaf, i gyflawni nod 
gwleidyddol. Defnyddiwyd y 
term yn wreiddiol i ddisgrifio 
brawychaeth wladwriaethol, 
fel Teyrnasiad Braw 

A OES HEDDWCH?
GWAEDD UWCH 
ADWAEDD

Ffrainc (1793-94), neu yn 
ddiweddarach am fomwyr 
anarchaidd a nihilaidd 
treisgar fel Ravachol, a 
ddienyddiwyd ym 1892. 
Yn 1912-14 roedd 
Swffragetiaid y WSPU wrthi 
hefyd, nid yn unig yn torri 
ffenestri, ond yn llythyr-
fomio, ffrwydro, a llosgi 
eiddo gan achosi angau 
ac anafiadau. Targedwyd 
cartref David Lloyd George. 
Ni ddefnyddiodd Palestine 
Action dactegau o’r fath, gan 
ymosod yn hytrach ar eiddo 
cwmnïau sy’n gysylltiedig â 
byddin Israel, yn cynnwys 
rhai yng Nghymru.
Tynnwyd llun Yvette Cooper, 
yr Ysgrifennydd Cartref ar 
y pryd, yn gwisgo gwregys 
i anrhydeddu’r WSPU – ar 
yr union adeg roedd hi’n 
gwahardd Palestine Action 
fel ‘sefydliad terfysgol’, gan 
ei restru’n dactegol gyda 
grwpiau asgell dde eithafol. 
Restio torfol 
Ymateb y cyhoedd 
amheus oedd protest 
dorfol (anghyfreithlon 
bellach), wrth i gannoedd 
ar gannoedd o rai’n dal 
placardiau’n cefnogi 
Palestine Action yn 
heddychlon, gael eu 
restio. Mae’n debyg bod 
‘terfysgwyr’ bellach yn 
cynnwys hyd yn oed 
heddychwyr oedrannus 
ac anabl. Ysgogwyd eu 
gweithred gan yr hil-laddiad 
sy’n cael ei achosi gan 

Yn y rhifyn hwn  

Silff Lyfrau    	 14 

Meinir Ffransis	 15
-----------------------------------------
CYSYLLTIADAU 	 16
-----------------------------------------

derfysgaeth wladwriaethol 
yr IDF. Nid yw gwisgo 
lifrai’n amddiffyniad rhag 
cyhuddiad o derfysgaeth.
Troi’r sgriw 
Fis Hydref dywedodd 
yr Ysgrifennydd Cartref 
newydd, Shabana Mahmood, 
y câi’r heddlu bwerau i 
atal protestio dro ar ôl tro 
mewn un man, a phennu 
amseroedd a lleoliadau, 
er mwyn atal ‘effaith 
gynyddol’. Bydd y deddfau 
hyn yn effeithio ar bob 
protestiwr heddychlon, yn 
cynnwys gweithredwyr 
amgylcheddol a hinsawdd, 
ymgyrchwyr hawliau 
dynol ac, wrth gwrs, 
gwrthwynebwyr arfau 
niwclear fel ni.

Wedi’u harestio: y protestwyr Heather Huntley (chwith) o Lanfair-ym-Muallt ac 
Ali Lochhead (dde) o Gaerdydd. 
LLUN Y CLAWR: Elisabeth Morley o Aberystwyth, merch goroesydd yr Holocost, yn cael 
ei harestio                                                                                                Evening Standard

Hydref 2025    

FFAWTIAU 
BYD-EANG                                                                                                           

Mae aflonyddwch seismig ledled y byd yn ymestyn ac yn hwyhau gwrthdaro. Mae gwledydd 
yn fwyfwy rhanedig yn fewnol, ac mae cynghreiriau rhyngwladol yn edrych yn fwyfwy 
amlbegynol ac ansefydlog. Rhaid blaenoriaethu prinder adnoddau, rhyfeloedd masnach, 
newid yn yr hinsawdd, dadleoli gan ryfel, anghyfiawnder a bwlch anferth rhwng yr ychydig 
cyfoethocaf a’r tlawd lluosog, trwy ddiarfogi, hawliau dynol a chyfraith ryngwladol.      
>>> Sudan: colera, newyn a rhyfel diddiwedd
Mae’r rhyfel cartref anhywaith yn Sudan rhwng y llywodraeth filwrol a’r RSF (Rapid Support Force) 
yn cael ei ysgogi gan adnoddau mwynau, pŵer, gwrthdaro ethnig a masnach arfau ryngwladol. Ni 
all cymorth gyrraedd pobl, mae pobl yn newynu, mae treisio a lladd torfol yn gyffredin, a chlefyd 
yn rhemp.
>>> Gwyriadau ar Wcráin
Nododd Trump 80 mlwyddiant y Cenhedloedd Unedig drwy ymosod yn ddig ar bron pawb a oedd 
yn bresennol. Fel gyrrwr meddw, gwyrodd Trump wedyn tuag at safbwynt newydd ar Wcráin, gan 
honni y gallai ei elyn blaenorol, Zelenskiyy, adennill yr holl dir a gollwyd wedi’r cwbl, oddi wrth 
ffrind gorau blaenorol Trump, Putin. Ac yna gwyrodd yn ôl eto. Mae Ewrop a NATO’n ail-arfogi, heb 
derfyn yn y golwg i’r Rhyfel Oer newydd hwn.
>>> Annog milwyr yr UD i dorri rheolau rhyfel
Ar 30 Medi 2025 ymffrostiodd Pete Hegseth, ‘Ysgrifennydd Rhyfel’ yr UD, iddo gael gwared ar 
‘sbwriel ideolegol gwleidyddol-gywir a gwenwynig cyfiawnder cymdeithasol’ a oedd wedi heintio’i 
adran. Roedd Hegseth am rhyddhau trais eithafol i gosbi’r gelyn, i gynyddu ‘angeuoldeb’. Mae 
rheolau ymladd yn ‘wirion’. Rhaid i ‘ymladdwyr rhyfel’ fod yn gwbl rydd i frawychu, torri ysbryd, 
hela a lladd. 
>>> You-Ess-Ay!!’ v UDA 
Cafodd milwyr a Gwarchodlu Cenedlaethol yr UD eu hanfon gan Donald Trump i ddinasoedd yn 
yr UD sydd yn nwylo gwleidyddol yr wrthblaid Ddemocrataidd. Y cyfarwyddyd milwrol yw ymosod 
ar a chwalu protestiadau lleol yn erbyn aelodau treisgar ICE, llu Mewnfudo a Gorfodi Tollau yr UD. 
Mae defnyddio ICE a’r fyddin, ynghyd â newid ffiniau pleidleisio, yn swnio fel paratoadau ar gyfer 
coup ffasgaidd clasurol neu ryfel cartref newydd. Trydydd tymor?
>>> Ymosod ar yr hen ‘iard gefn’ – eto 
Chwalodd cyrchoedd yr UD sawl cwch bach dienw o Venezuela a Colombia yn chwilfriw. Honna’r 
hedd-garwr Trump, heb dystiolaeth, mai narco-derfysgwyr oedd y criw. Dywed llawer mai dim ond 
pysgotwyr oedden nhw. ‘Rhybudd, fe chwythwn ni chi mas o’r dŵr.’ Y nod yw nid yn unig dymchwel 
yr arlywydd Nicolás Maduro, ond goresgyn y wlad a bachu’r holl olew yna. Bellach anfonwyd 
cludydd awyrennau mwya’r byd ac awyrennau B52 i ymuno â llynges sy’n tyfu beunydd.  
Ystyrir gan lawer fod dyfarnu Gwobr Heddwch Nobel i Maria Corina Machado, gwleidydd o Venezuela 
sy’n galw ar yr UD i oresgyn ei gwlad hi ei hun, yn ymgais gan y beirniaid Nobel i ddargyfeirio dicter 
Trump siomedig. Cofio Kissinger, chwi ddarllenwyr hŷn?

DIM DIWEDD NES BOD PALESTINA YN RHYDD

Pam mae Palestina mor 
bwysig i gefnogwyr CND 
Cymru? Oherwydd bod 
hil-laddiad Israel yn 
anfadwaith moesol. Mae 
polisïau Netanyahu yn 
gwyrdroi rheolau cyfraith 
ryngwladol a dyngarol, 
y brwydrwyd mor galed 
amdanynt, heb ystyried 
heddwch na chyfiawnder. 
Anwybyddodd Israel 
benderfyniadau’r CU dro 
ar ôl tro. Credir bod ganddi 
arfogaeth gyfrinachol o 
90 i 400 o arfau niwclear 
anghyfreithlon, heb eu 
harolygu. Mae heddwch y 
byd yn gofyn am Ddwyrain 
Canol sefydlog, na fu 
erioed yn gyraeddadwy yn 
y sefyllfa hyd yma. 
Hil-laddiad ac 
atebolrwydd
Rhaid rhoi terfyn ar ryfel a 
therfysg, boed hynny gan 
y wladwriaeth, dirprwyon 
neu wrthryfelwyr yn 
erbyn y meddiant milwrol 
anghyfreithlon er budd 
i bawb, yn cynnwys 
Israeliaid a Phalestiniaid. 
Hwyluswyd yr hil-laddiad 
gan gefnogaeth UDA a’i 
chynghreiriaid gorllewinol i 
Netanyahu. Bu llywodraeth 
Starmer yn bartner yn y 
troseddu, gan gyflenwi 
arfau a darparu awyrennau 

Cefnogodd gwylnos o 100 
o bobl ar 4 Hydref yng 
Nghaernarfon fflotilla 
Sumud i Gaza. Bu pum 
munud o dawelwch er cof 
am y rhai a laddwyd yn yr 
ymosodiad ar synagog ym 
Manceinion, yn ogystal â 
dioddefwyr ym Mhalestina 
ac mewn gwrthdaro ledled 
y byd.

ysbïo uwchlaw adfeilion 
myglyd Gaza. Mae hawlio 
mai nhw yw’r ‘Byd Rhydd’ 
yn ddim ond honiad gwag.
Cydnabod Palestina yn 
hwyr yn y dydd
Er i’r rhan fwyaf o bleidiau 
gwleidyddol Prydain alw 
am yr ateb o sefydlu dwy 
wladwriaeth ers llawer 
blwyddyn, llusgo traed ac 
yn edrych y ffordd aralol 
fu eu hanes nes i Israel 
adeiladu yn anghyfreithlon 
ac ymosodol ar draws y 
Lan Orllewinol mewn fait 
accompli. Nid tan 20 Medi 
2025 y cydnabu Prydain 
Balestina fel gwladwriaeth 
o’r diwedd. 
Protestiadau ledled 
Cymru a’r byd 
Bu protestiadau 
parhaus am Gaza mewn 
cymunedau ledled Cymru, 
ledled Prydain a ledled yr 

holl fyd. Troes cyfryngau 
o blaid Israel a llawer o 
wleidyddion y gwirionedd 
ben i waered trwy 
gondemnio protestiadau 
fel ‘gorymdeithiau casineb’, 
er eu bod yn cynnwys 
blociau Iddewig mawr a 
disgynyddion goroeswyr yr 
Holocost.
Bomio’r trafodaethau 
heddwch 
Ar 9 Medi bomiodd Israel 
Doha, prifddinas Qatar, 
mewn ymgais i lofruddio’r 
cenhadon sy’n cynrychioli 
Hamas. Gydag Israel yn 
fwyfwy ynysig, ledled y 
byd, roedd hyd yn oed ei 
chynghreiriad tragwyddol, 
UDA, yn anhapus â’r cyrch 
penwan hwn, gan fod 
Qatar yn rhan werthfawr 
o gynllun Trump i glosio at 
wladwriaethau cyfoethog 
y Gwlff.

Hwyliodd rhai o Gymru, yn 
cynnwys Hannah Schafer o Gei 
Newydd a Leigh Evans o Abertawe, 
gyda’r fflotilau, cyfres o longau 
a chychod sy’n cludo cymorth 
dyngarol. Ymosododd yr Israeliaid 
ar y llongau’n anghyfreithlon 
mewn dyfroedd rhyngwladol, 
herwgipio’r criwiau i garchardai yn 
Israel, ac yna’u halltudio. 

Hannah Schafer, un o hen lawiau Comin Greenham

Diplomyddiaeth ffug 
Ysgogodd y bomio yn Qatar 
Trump i hyrwyddo ‘Cynllun 
Heddwch’, a oedd mewn 
gwirionedd yn wltimatwm i 
Hamas i ufuddhau neu gael 
eu chwalu’n llwyr. Wrth i’r 
sôn cyntaf am gadoediad 
gael ei ddarlledu, aeth 
degau o filoedd o bobl 
Gaza yn ôl i’r gogledd, 
dim ond i ddarganfod 
bod eu cartrefi’n bellach 
yn dirwedd ddifrodedig o 
rwbel a marwolaeth. 
 Ar 13 Hydref 2025 
galluogodd y cadoediad 
newydd aduniad teuluoedd 
a ffrindiau, ym Mhalesteina 
ac yn Israel. Roedd y 
diwrnod prin hwn o 
ddathlu a dawnsio am 
lawenydd i’w drysori am 
byth. Roedd y cadoediad 
yn dal yn ei le ddiwedd y 
mis, ond yn cael ei dorri 
dro ar ôl tro, ac roedd 
trais yr ymsefydlwyr yn 
dal i ffrwydro yn y Lan 
Orllewinol a chymorth 
dyngarol yn dal i gael ei 
rwystro. Safai milwyr Israel 
y tu ôl i ‘Linell Felen’.
Pa gynllun? 
Clodforwyd ‘Cynllun 
Heddwch’ cefn-amlen 
Trump goegfalch 

ganddo ef ei hun fel 
un o’r digwyddiadau 
mwyaf yn hanes y byd. 
Ond roedd ei gynlluniau 
fel pe baent yn golygu 
pethau cwbl wahanol i’r 
gwladwriaethau Arabaidd, 
yr Israeliaid, pobl Gaza a 
gwledydd y Gorllewin. Ar 
ôl ymdrabaeddu mewn 
canmoliaeth yn Israel ac 
yna yr Aifft, aeth US Air 
Force One â’r lembo adre’n 
ôl. Nid oedd y Cynllun 
Heddwch 20-pwynt a 
adawodd yr ymerawdwr 
noeth ar ei ôl yn cynnwys 
manylion nac amserlen.  
Yr un hen stori
Gallai Israel newid y 
rheolau ac ailgychwyn 
y rhyfel  unrhyw bryd. 
Nid yw am lacio’i gafael 
anghyfreithlon ar Ddwyrain 
Jerwsalem, y Lan Orllewinol 
(yn erbyn ewyllys Trump, 
dywedir), neu Ucheldir 
Golan... Ni chaiff y 
Palestiniaid lais ystyrlon yn 
eu dyfodol o hyd. Nid oes 
gan Trump ddiddordeb 
mewn ateb un-wladwriaeth 
neu ddwy-wladwriaeth, dim 
ond mewn eiddo ac arian 
mawr. Ni all ganolbwyntio 
am hir. A dyw llywodraeth 
Israel ddim am ystyried 
heddwch na chymod. 

Mae’r cadoediad bregus 
eisoes yn hollti, tra bod 
diplomyddiaeth yn tindroi. 
Does dim broceriaid 
gonest yma. Dywedir bod 
penseiri’r drefn newydd 
yn cynnwys Jared Kushner 
– nid gwladweinydd ond 
mab-yng-nghyfraith Trump, 
sy’n credu bod hil-laddiad 
Israel yn frwydr yn erbyn 
barbariaeth. Cafodd hyd yn 
oed Tony Blair ei gynnig fel 
rhyw fath o lywodraethwr 
Gaza. Mae Sefydliad Tony 
Blair wedi derbyn symiau 
enfawr o arian gan Larry 
Ellison, ffrind i Netanyahu.  
Ni all neo-
drefedigaethiaeth, neu 
reolaeth gan gyfoethogion 
neu asiantiaid tai tramor 
ddatrys dim. Mae dyfodol 
y Dwyrain Canol a 
hapusrwydd a diogelwch 
holl bobloedd y rhanbarth 
yn llwyr ddibynnu ar 
ryddid Palestina. I sicrhau 
hynny, rhaid i’r ymgyrch 
ryngwladol barhau i 
foicotio, sancsiynu a 
dadfuddsoddi. Rhaid adfer 
mynediad i asiantaethau’r 
CU a’r wasg, a rhaid i’r 
rhai sy’n gyfrifol am yr 
hil-laddiad gael eu dwyn i 
gyfrif. 

PHILIP STEELE

Fis Awst, plant rhwng 6 a 
13 oed ym mhentref plant 
amddifad Al-Wafaa yn 
Khan Yunis, yn hiraethu am 
eu rhieni mewn ‘seremoni 
raddio’, a drefnwyd ar y cyd 
ag UNICEF i nodi 18 mis 
o gefnogaeth, therapi ac 
addysg. Mae arnom ddyled 
o fyd mwy gobeithiol a 
heddychlon i’w cenhedlaeth.

llun  
Abdallah Alattar, Bader Tabash.

Mae ehangu gallu arfau 
niwclear Prydain yn amlwg 
yn tramgwyddo cyfraith 
ryngwladol. Canfu barn 
gyfreithiol ddiweddaraf 
CND bod y ffaith i Brydain 
brynu 12 awyren ymladd 
niwclear F-35A yn torri 
ei hymrwymiadau o dan 
Erthygl VI o’r Cytundeb Atal 
Ymlediad (CAY) niwclear. 
Mae’r erthygl hon yn datgan 
bod ‘pob un o’r Partïon i’r 
Cytundeb yn ymrwymo i 
gynnal trafodaethau yn 
ddidwyll ar fesurau effeithiol 
parthed rhoi’r gorau i’r ras 
arfau niwclear cyn gynted 
â phosib, diarfogi niwclear, 
a chytundeb diarfogi 
cyffredinol a chyflawn o dan 
reolaeth ryngwladol gaeth 
ac effeithiol.’ 

niwclear y DU o 40%.  Ac 
mae pryderon difrifol hefyd 
bod Cytundeb Aukus – y 
bydd y  DU oddi tano yn 
darparu llongau tanfor 
niwclear i Awstralia – hefyd 
yn torri ymrwymiadau’r CAY.
>>> Cysylltwch â’ch AS a 
gofynnwch iddo/iddi ofyn y 
cwestiwn ysgrifenedig hwn i’r 
Twrnai Cyffredinol: 
‘Mae Cytundeb Atal 
Ymlediad Niwclear y 
CU yn caniatáu ar gyfer 
“trosglwyddo technoleg 
a deunyddiau niwclear i 
Bartïon i’r CAY at ddibenion 
heddychlon wrth ddatblygu 
rhaglenni ynni niwclear 
sifil yn y gwledydd hynny”; 
o dan gytundeb AUKUS, 
bydd y DU yn darparu 
llongau tanfor milwrol 
niwclear, a’r tanwydd ar 
eu cyfer, i Awstralia. A yw 
llywodraeth y DU wedi 
derbyn cyngor cyfreithiol 
parthed a yw trosglwyddo 
technoleg a deunyddiau 
niwclear i luoedd arfog 
Awstralia, yn hytrach na 
“throsglwyddo technoleg 
a deunyddiau niwclear at 
ddibenion heddychlon wrth 
ddatblygu rhaglenni ynni 
niwclear sifil”, yn gyson â’n 
rhwymedigaethau o dan y 
Cytundeb Atal Ymlediad?’

BRIAN JONES

Dywed yr  arbenigwyr yn 
y gyfraith ryngwladol, yr 
Athro Christine Chinkin 
a Dr Louise Arimatsu ‘y 
penderfynodd y DU i brynu 
awyrennau ymladd F-35A yn 
hytrach nag unrhyw fodel 
arall am yr union reswm 
bod yr awyren yn gallu 
“cludo arfau confensiynol 
a niwclear” a thrwy hynny 
yn galluogi’r RAF i adennill 
“rôl niwclear am y tro cyntaf 
ers 1998”. Mae adfer rôl 
niwclear i’r RAF yn gwrthdroi 
ymrwymiad hirdymor y DU 
i ddiarfogi niwclear, gan 
gynnwys o dan y CNPT.’
Mae hwn yn dor-
ymrwymiad arall eto gan 
lywodraeth Prydain, yn 
dilyn y cyhoeddiad yn 2021 
y cynyddir nifer arfbennau 

Prydain yn torri’r CAY – eto fyth ... 

Tro pedol yr undebau
Ar 9 Medi pasiwyd cynnig gan yr UCU yn cefnogi ‘Cyflogau nid Arfau’ yng Nghyngres yr 
Undebau Llafur, er gwaethaf cefnogaeth flaenorol y TUC i gynnydd enfawr llywodraeth 
San Steffan mewn gwariant milwrol. Cefnogwyd y cam sydd i’w groesawu’n fawr gan yr 
RMT, NEU, CWU, FBU a PCS.

• 	 Rwsia’n adfywio 
	 taflegryn Rhyfel Oer 
Fis Hydref 2025 cyhoeddodd 
Rwsia hediad prawf 15-awr 
llwyddiannus y 9M730 
Burevestnik (y ‘Pedryn 
Drycin’), taflegryn ehediad-
isel, a yrrir gan ynni niwclear, 
sy’n cario arfben niwclear. 
Bu’n cael ei ddatblygu ers 
2001 ac mae disgwyl iddo 
hedfan yn 2027. Gadawodd 
yr UD y Cytundeb Taflegrau 
Gwrth-Falistig ym 1972.

Y newyddion da yw bod y 
mwyafrif – 99 allan o 197 – 
o aelodau’r Cenhedloedd 
Unedig bellach wedi llofnodi’r 
Cytundeb ar Wahardd Arfau 
Niwclear (TPNW). Mae hon 
yn garreg filltir allweddol 
ar gyfer cytundeb y CU, a 
ddaeth i rym ddim ond llai 
na 5 mlynedd yn ôl, ac sy’n 
gwahardd arfau niwclear 
a phob gweithgaredd 
sy’n gysylltiedig â nhw, 
gan gynnwys cynhyrchu, 
meddiant, profi, bygwth neu 
ddefnyddio. 
Tra bod y gwladwriaethau 
arfau niwclear a’u 
cynghreiriaid yn parhau 
i anwybyddu’r TPNW, 

• 	 Myth arfau  
	 niwclear tactegol 
Mae’r Ymddiriedolaeth 
Addysg Niwclear yn lansio 
cyhoeddiad newydd pwysig 
ar-lein ar 25 Tachwedd 2025: 
Stepping Back from the Brink 
– the Myth of Tactical Nuclear 
Weapons and Limited Nuclear 
War gan Dr Tim Street. Mae’r 
adroddiad cynhwysfawr 
hwn yn adolygu polisïau ac 
arferion pob gwladwriaeth ag 
arfau niwclear, ac yn gofyn a 

allai defnyddio arfau niwclear 
‘tactegol’ gael gwared 
o’r tabŵ niwclear. https://
nucleareducationtrust.org/
publications/

dywedodd Melissa Parke, 
Cyfarwyddwr Gweithredol 
yr Ymgyrch Ryngwladol i 
Ddiddymu Arfau Niwclear 
(ICAN): ‘Y TPNW yw’r ffordd 
orau o sicrhau diogelwch 
gwirioneddol rhag bygythiad 
dirfodol arfau niwclear i 
ddyfodol y ddynoliaeth, 
oherwydd cyhyd âg y bônt yn 
bodoli, mae arfau niwclear yn 
sicr o gael eu defnyddio, yn 
fwriadol neu drwy ddamwain. 
Mae’r gwledydd ag arfau 
niwclear a’u cynghreiriaid 
mewn lleiafrif amlwg, a does 
ganddyn nhw ddim hawl 
parhau i fygwth dyfodol 
gweddill y byd.’

BRIAN JONES

GOBAITH TRAGWYDDOL

Pan fo cymaint o 
arweinwyr y byd yn torri’r 
rheolau yn ddi-gosb, mae’n 
bryd sefyll dros gyfraith 
ryngwladol a Chytundeb 
y CU ar Wahardd Arfau 
Niwclear…

Llun: Pax Christi

ATAL Y WASG
Yr UD i ailgychwyn 

profion
Trump yn datgan y bydd yr 
UD yn ailgychwyn profion 
niwclear, cam peryglus - 

ond a ydy e o ddifri?

Gwenwch, da chi! Dadorchuddio’r bom 
disgyrchiant niwclear B61-13 newydd yn 
Texas. Mae’r fersiwn hwn 24 gwaith mor 
bwerus â bom Hiroshima

Ar 20 Medi siaradodd Sophie Bolt, Ysgrifennydd Cyffredinol CND Prydain, yn y Gwrthdystiad 
Cenedlaethol, pan brotestiodd torf fawr am ddychweliad arfau niwclear i East Anglia. Mae 
mwyfwy o bobl a sefydliadau yn cymryd rhan mewn gwrthwynebiad i leoli arfau niwclear yn 
‘RAF’ (hynny yw, USAF) Lakenheath, Suffolk. 
     Caniataodd cyfarfod Cynghrair Lakenheath yng Nghaerdydd i ni drafod yr hyn sy’n 
digwydd yn y byd mwyfwy militareiddiedig hwn, yn enwedig yng Nghymru. Cynhelir 
cyfarfodydd dilynol i drafod sut y gallwn ni oll gefnogi pobl i estyn allan, yn hytrach na ‘siarad 
â ni’n hunain’ beunydd.   

LAKENHEATH, MARHAM, MILDENHALL… 
Y PROTESTIO’N CYNYDDU  

Daeth taith Cynghrair dros Heddwch Lakenheath i’r Deml Heddwch, Caerdydd ar 1 Hydref: Marianne Owens (PCS), 
Adam Johannes (Atal y Rhyfel, Caerdydd), Jim Scott (PARC yn erbyn DARC, gweler gyferbyn), Kate Hudson (Is-lywydd 
CND Prydain) ac Ali Lochhead (CND Cymru).                                                                                                               	 PARC   

• Cafodd deuddeg arf niwclear B-61 eu hanfon i Lakenheath. 
• Cyhoeddwyd y bydd Prydain yn lleoli 12 awyren fomio F35-A â gallu niwclear, a brynwyd gan 

yr UD, ym maes awyr RAF Marham, Norfolk. 
• Llygredd: gall yr awyrennau ail-lenwi wrth hedfan KC-235 a leolir yn ‘RAF’ Mildenhall, Suffolk 

gario 90,000kg o danwydd awyren. Mae pob un o’r rhain yn allyrru cymaint o CO2 ag y gwna 
23,000 o bobl bob dydd ym Mhrydain.                                                                                                    

Gemau rhyfel NATO
Mae’r Rhyfel Oer yn ôl eto. 
Os yw’n Hydref, mae’n 
rhaid ei bod yn bryd cynnal 
‘Steadfast Noon’ blynyddol 
NATO (‘ni ddefnyddiwyd yr un 
arf byw yn yr ymarfer hwn’). 
Lleoliad eleni oedd Volkel, yr 
Iseldiroedd, ac roedd rhyw 
2,000 o bersonél yno. Cafwyd 
cefnogaeth bellach gan ‘RAF’ 
(h.y. USAF) Lakenheath, a 
Skrydstrup, Denmarc. 
Meddai Jim Stokes, 
Cyfarwyddydd Polisi Niwclear 

NATO, ‘mae’n ymwneud â 
hyrwyddo tryloywder pan a 
ble bynnag y bo’n briodol, 
fel bod poblogaethau’r 
cynghreiriaid a’r byd 
ehangach yn dod i ddeall 
yn iawn yr hyn rydym yn ei 
wneud’. Trueni, felly, nad 
oes gan Gyngor Sir Suffolk 
yn Lloegr unrhyw gynllun 
i symud pobl o’r ardal pe 
bai digwyddiad niwclear yn 
Lakenheath.
Cynhelir gwylnos yn 
USAF Lakenheath ddydd 
Sadwrn olaf pob mis, o 12 

i 2pm. Cynhelir Gwersyll 
Heddwch Rhyngwladol 
nesaf Cynghrair Heddwch 
Lakenheath ar 1-6 Ebrill 
2026. 
>>> Llofnodwch y ddeiseb:  
https://you.38degrees.org.
uk/petitions/no-us-nuclear-
weapons-on-uk-soil   
Am fwy o wybodaeth am 
yr hyn sy’n digwydd a sut i 
gymryd rhan, ewch i  https://
lakenheathallianceforpeace.
org.uk/  

ALI LOCHHEAD

SIR BENFRO 

Roedd mis Awst yn fis prysur 
i Ymgyrch Sir Benfro yn 
erbyn Radar (PARC) yn erbyn 
DARC (Radar Gofod Dwfn Llu 
Gofod yr UD). Dechreuodd 
gyda gwrthdystiad gan lu 
o bobl ar draeth Niwgwl, 
traeth poblogaidd ym Mharc 
Cenedlaethol Sir Benfro, lai 
na milltir o safle arfaethedig 
y prosiect radar milwrol 
ym Mreudeth. Daliodd 
mwy na chant o brotestwyr 
ddwylo i fynegi undod 
wrth wrthwynebu DARC – a 
esgorodd ar luniau drôn 
gwych o’r brotest a sylw o 
ganlyniad yn y wasg. 
Lledaenu’r gair 
Y diwrnod canlynol rhoddodd 
aelod o PARC, Roy Jones, 
araith ar DARC yn Eisteddfod 
Wrecsam, gan dynnu sylw 
at adfywiad athroniaeth 
trawiad-cyntaf posib gydag 
arfau niwclear, fel a welir yng 
nghynnig newydd Trump 
am Gromen Euraid gwerth 
$550 biliwn. Dadleuai Roy, 
er mai nod ddatganedig 
DARC yw targedu 
lloerennau gwledydd 
eraill, y gellid defnyddio’r 
tri safle arfaethedig (y 
mae un ohonynt eisoes yn 
cael ei adeiladu ar arfordir 
gogleddol Awstralia) 
i olrhain taflegrau fel 
rhan o’r Gromen Euraid. 
Cadarnhaodd Roy hyn mewn 
gweminar ar gyfer WIRN 
(Rhwydwaith Gwrthsafwyr 
Diwydiant Rhyfel yr UD), lle 

soniodd hefyd fod ymgyrch 
hanesyddol PARC hefyd 
wedi estyn allan dros yr 
Iwerydd i sicrhau cefnogaeth 
gwleidyddion a grwpiau 
ffydd.
Ty-ddewi i Gaerdydd 
Yn ddiweddarach yn y mis, 
ymunodd aelodau PARC 
â gorymdaith Carnifal 
Dewi Sant â’u baneri, gan 
ddosbarthu taflenni a hyd 
yn oed cymryd rhan mewn 
deialog gyda’r Prif Weinidog 
Eluned Morgan, gan 
bwysleisio’r gefnogaeth a 
gawsant i’w Datganiad Barn 
yn gwrthwynebu DARC yn y 
Senedd.
Fis Hydref siaradodd Jim 
Scott ar daith Cynghrair 
Heddwch Lakenheath ochr 
yn ochr â Kate Hudson 

yng Nghaerdydd (gweler 
y dudalen gyferbyn), gan 
bwysleisio bod cryfder yr 
ymgyrch eisoes wedi arwain 
at wrthwynebiad eang i 
DARC. Roedd addewid Trump 
i wario $1triliwn yn 2026 
ar yr hyn sydd newydd ei 
ailenwi yn ‘Adran Ryfel’ yr 
UD yn ymateb ymosodol i 
weithredoedd heddychlon 
y gwledydd BRICS a Tsieina 
wrth symud tuag at fyd 
amlbegynol. Ymddengys 
mai dim ond trais a ddëellir 
gan yr UD, sydd wrthi’n creu 
Rhyfel Oer newydd, ond 
mae dyddiau’r ymerodraeth 
yn byrhau – a chred PARC y 
gellir ennill yr ymgyrch hon, 
yn union fel y tro diwethaf yn 
y 90au!

ROY JONES

Rŷn ni ar ein ffordd!   				             PARC

 Ar draws traeth Niwgwl, cadwyn ddynol                             				             PARC

cyfarfod cyhoeddus cyntaf 
fis Gorffennaf 2025 yn 
Neuadd y Dre Aberteifi: 
tynnu sylw at weithgareddau 
a datblygiadau’r ganolfan 
Weinyddiaeth Amddiffyn 
leol sy’n cael ei redeg gan 
QinetiQ yn Aberporth, Maes 
Awyr Gorllewin Cymru, a 
Pharc Aberporth; propaganda 
milwrol cynyddol yn ein 
cymunedau ledled Cymru, 
a chysylltiadau’r uchod â hil-
laddiad Israel.
Awyrofod pwy yw hwn?
Gyda bron 100 o bobl yn 
bresennol, roedd diddordeb 
a chefnogaeth aruthrol i’r 
darganfyddiad bod Maes 
Awyr Gorllewin Cymru yn 
cael ei ddatblygu i fod yn 
ganolfan ryngwladol ar 
gyfer profi arfau rhyfel ac 
ysbïo, yn enwedig dronau 
a adeiladwyd gan y cwmni 
o Bortiwgal, Tekever, sy’n 
ymffrostio y bydd y cyfleuster 
a’i awyrofod 2,500km o led, 
a fydd ar gael i ‘bartneriaid 

rhyngwladol’, yn cynnwys 
Leonardo, sy’n darparu 
arfau ac awyrennau i Israel. 
Cafodd QinetiQ o leiaf naw 
trwydded gan lywodraeth y 
DU, y diweddaraf am £14m i 
gyflenwi offer milwrol i Israel. 
Mae’r cysylltiadau lleol â’r 
arswyd hwn yn annerbyniol, 
ac rydym yn galw am derfyn 
ar ymosodiadau Israel ar 
unwaith, a chydnabyddiaeth 
bod Cymru’n sefyll gyda 
phobl Palestina. 
‘Ethos milwrol’ – neu 
werthoedd cymunedol? 
Cydnabyddwn hefyd bod 
llywodraethau’r DU a Chymru 
wedi cynyddu’r militareiddio 
sydd ar gymdeithas sifil. 
Trwy brosiectau fel Diwrnod 
(wythnos bellach!) y Lluoedd 
Arfog, ‘Gwisgwch eich Lifrai i’r 
Gwaith’ y Fyddin Wrth Gefn, 
mae’r Prosiect Ethos Milwrol 
wedi’i anelu at ysgolion, 
lle mae’r fyddin hefyd yn 
derbyn mynediad breintiedig, 
ymhlith rhaglenni eraill, yn 
annog trais, cenedlaetholdeb, 

ac ufudd-dod 
diamheuol i 
Sefydliadau milwrol 
a gwleidyddol. 
Mae’r rhain yn 
bolisïau gwenwynig 
sy’n meithrin 
derbyn rhyfel fel 
ateb i fygythiad 
terfysgol ac ateb i 
ddatrys anghydfod 
gwleidyddol 
rhyngwladol gan 
felly hwyluso derbyn 
Tri Gwasanaeth cryf, 
mawr, drud. Mae’r 
rhaglenni’n fygythiad 
uniongyrchol i 
Gymru fel cenedl 
heddwch a noddfa.

Mangre heddwch 
Dydyn ni, trigolion gorllewin 
Cymru, ddim am i’n ffurfafen 
gael ei defnyddio i brofi 
technoleg sy’n helpu Israel i 
gyflawni hil-laddiad, ac rydym 
yn mynnu dadfilitareiddio 
ein cymunedau, datblygu 
mentrau heddychlon, 
cynaliadwy ar gyfer 
cyflogaeth, a darparu iechyd, 
addysg a chyflawniad i bawb. 
Mae ein grŵp wedi cynnal 
cyfarfodydd cynllunio a 
strategaeth yn dilyn hyn, 
gyda’r nod o gyfwynebu’r 
gwneuthurwyr arfau 
rhyngwladol a’u diarddel o’n 
rhanbarth a’n cenedl. Rydym 
wedi datblygu timau ymchwil, 
cysylltiadau cyhoeddus/
cyfathrebu, ac ymgysylltu 
â’r cyhoedd i hyrwyddo ein 
negeseuon o ddatblygiad 
heddychlon, yn rhydd o 
felltith arfau marwolaeth.
>>> I ymuno neu ddysgu 
am ein gweithgareddau, 
cysylltwch â ni yn 
westwalesagainstarms@
proton.me

       IAN HICKS

GORLLEWIN 
CYMRU YN 
ERBYN ARFAU



Trefnwyd y cyfarfod gan 
Dim Llynfi Niwclear, grŵp 
ymgyrchu cymunedol a 
sefydlwyd i wrthwynebu 
cynlluniau Last Energy, 
cwmni o’r UD nad yw 
erioed wedi adeiladu 
neu weithredu gorsaf 
bŵer niwclear, ond sydd 
am adeiladu pedwar 
Adweithydd Niwclear 
Modiwlaidd Bach (SMR) y 
tu allan i Faesteg.   

Ddim yn ddiogel, ddim 
yn lân, ddim yn rhad, a 
ddim i ni – dyma’r neges 
glir o gyfarfod cyhoeddus 
gorlawn ym Maesteg fis 
diwethaf lle daeth pobl 
o bob rhan o gymoedd 
Llynfi, Garw ac Ogwr at ei 
gilydd i adeiladu ymgyrch 
yn erbyn y cynnig am 
orsaf bŵer niwclear.  

Dwylo bant! Yr ymgyrch yn codi stêm yng nghyfarfod Maesteg

Mae cynnig Last Energy 
yn bygwth iechyd pobl 
leol a’r amgylchedd wrth 
fynd ar drywydd elw 
preifat ac yn bygwth 
gosod cynsail sy’n agor y 
drws i adeiladu diwydiant 
SMRs arbrofol ledled ein 
gwlad. Ni allwn ganiatáu 
i hyn ddigwydd.   
>>> I ymuno â’r ymgyrch, 
neu i lofnodi’r ddeiseb, 
anfonwch e-bost at  
nonuclearllynfi@gmail.com 
                                                                                

JENNY LLOYD

NA I SMRs YNG NGHWM LLYNFI

Safle arfaethedig Last Energy

Caerffili
Wrth i ddiwrnod is-
etholiad Caerffili nesáu, 
gwthiodd pobl yn ôl ddydd 
Sadwrn yn erbyn twyll-
ymarweddiad Reform 
yn eu siwtiau ac wyneb 
hyllach eu cydymdeithwyr 
eithafol, Voice of Wales 
a Patriotic Alternative. 
Roeddent wedi galw 
protest yng nghanol 
y dref i wrthwynebu 
‘Cymru, Cenedl Noddfa’ 
y Senedd, a chawsai’r 
heddlu eu rhybuddio 
i ddisgwyl cannoedd. 
Gyda staff diogelwch yn 
y siopau bwyd cyflym, 
cau swyddfeydd y Blaid 
a Llafur a’r maes parcio, 
dau swyddog diogelwch 
llawn-amser y tu allan i 
swyddfa Reform, roedd yr 
awyrgylch yn fygythiol.
Fel y bu, roedd y brotest 

yn erbyn y Genedl Noddfa 
yn druenus - dim ond llond 
dwrn a drodd i fyny, tra 
llenwodd cant o bobl wrth-
hiliol y Twyn ger cerflun 
Tommy Cooper, gydag un 
plismon lluddedig yno i’w 
gwahanu. Arweiniodd Côr 
Cochion ganeuon heddwch 
am deirawr ger y Senotaff 
yn y sgwâr islaw.
Roedd taflen y côr yn 
annog pobl i fynd allan 
i bleidleisio. Dangosai 
gwahanol arolygon barn 
fod Plaid Cymru a Reform 
yn agos at ei gilydd, 
gyda llawer yn rhagweld 
buddugoliaeth i senoffobia 
banerog Farage. Mewn 
berw o’r fath, roedd 
ymateb cerddwyr a cheir 
ger y gyffordd brysur yn 
galonogol: bodiau i fyny, 
canu cyrn, cymeradwyaeth. 
Ailgipiodd y cynulliad ei 
hunaniaeth Gymreig oddi 
wrth yr hilwyr, gyda’r dorf 
wrthi’n morio canu Hen 
Wlad fy Nhadau.
Is-etholiad Caerffili, 
a alwyd oherwydd 
marwolaeth Hefin David 
AS, oedd y prawf cyntaf ar 
wleidyddiaeth wenwynig 
Reform, ac mae wedi 
rhannu’r gymuned mewn 
ffordd nas gwelwyd ers 
Streic y Glowyr. Mae’r 
rhethreg o San Steffan 
wedi calonogi’r hilwyr. 

Tra bod Richard Tice a 
Llŷr Powell yn ceisio rhoi 
wyneb rhesymol i Reform, 
bu eithafwyr asgell-dde yn 
bygwth ceiswyr lloches o 
Afghanistan sydd wedi’u 
lletya dros-dro yn yr 
Holiday Inn â chaneuon 
hiliol, gwrthsemitaidd, 
Islamoffobig.
Dangosodd heddiw nad yw 
arian a phŵer yn anochel 
yn ennill y dydd – er 
gwaetha taflu miliynau ato 
gan bobl fel Nigel Farage 
(fel y gwelsom ni drigolion 
gyda’u negeseuon post 
lluosog, o gyfeiriad yn 
Llundain). I aralleirio Star 
Trek: ‘Resistance is not 
futile’.  

WENDY LEWIS 

• Cynhaliwyd is-etholiad 
Caerffili ar 23 Hydref a 
churwyd Reform UK yn 
hawdd gan Blaid Cymru. 
Roedd Llafur yn drydydd 
gwael, a dim ond 2 y cant 
gafodd y Torïaid. Newidiodd 
y dirwedd wleidyddol: mae 
llawer o wersi i’w dysgu. Sut 
olwg fydd ar y Senedd wedi 
etholiad 7 Mai 2026, tybed?

O  FÔN I  FYNWY
MONA  TO  MONMOUTH

Côr Cochion: ‘Safwn gyda’n gilydd dros Gymru’ 

Rali is-etholiad Caerffili



Caerdydd 
Mewn cyfarfod pwerus ac 
emosiynol ar 22 Hydref 
yn y Pierhead, Caerdydd, 
lansiodd LABRATS, cyn-
filwyr y profion niwclear, eu 
pecyn addysgol newydd. 
Fe’i noddwyd gan aelodau’r 
Senedd Sioned Williams a 
Mabon ap Gwynfor. Mae’r 
pecyn yn cynnwys cwrs ar-
lein am ddim ac adnoddau 
gwefan, yn ogystal â 
chyflwyniad ardderchog i 
brofion niwclear Prydain, 
British Nuclear Testing 
1952-1991 gan Alan Owen, 
sylfaenydd 
LABRATS 
International. 
Mae’n cynnwys 
cyfoeth o 
wybodaeth 
a dolenni i 
gyfweliadau 
gyda chyn-
filwyr. Mae 
LABRATS yn dal 
i ymgyrchu am 
gydnabyddiaeth 
lawn i’r miloedd 
o bobl yr 
effeithiwyd 
arnynt.
https://www.
labratsacademy.
online  

JILL EVANS

Cofio
Mae cofio’n bwysig i’r 
mudiad heddwch, ac yn 
nhrefi Cymru bob mis 
Tachwedd, caiff pabïau 
eu gwisgo a thorchau 
eu gosod wrth gofebau 
rhyfel. Mae pabïau coch yn 
cofio lluoedd Prydain a’r 
Cynghreiriaid a gollodd eu 
bywydau mewn rhyfeloedd. 
Mae’r pabïau gwyn yn 
coffáu pawb a fu farw 
mewn rhyfel – milwyr o bob 
ochr yn ogystal â sifiliaid. 
Gwnaed pabïau heddwch 
gwyn gyntaf gan y 
Cooperative Women’s Guild 
ym 1933, a’u dosbarthu 
gan yr Undeb Addewid 
Heddwch (PPU) o 1936. Er 
iddynt fod yn ddadleuol, 
mae pabïau gwyn bellach 
yn olygfa gyffredin yng 
Nghymru, ochr yn ochr 
â rhai coch, ac wedi cael 
eu gosod yn y Senotaff yn 
Llundain. Mae pabïau gwyn 
Cymreig (Hedd) ar gael 
gan y PPU neu’ch grwpiau 
heddwch lleol.

Aberdâr
Roedd Gŵyl Heddwch 
Cwm Cynon a gynhaliwyd 
yn Eglwys Sant Elfan, 
Aberdâr, ar 13 Hydref, yn 
llwyddiant ysgubol. Daeth 
mwy na 200 o bobl i glywed 
Kyoko Gibson o Hiroshima, 
Richard Outram o Meiri 
dros Heddwch, a’r bardd 
Mererid Hopwood, ac 
eraill. Arddangoswyd mil o 
graeniau papur, a wnaed 
gan fyfyrwyr ysgol lleol 
ac eraill. Daeth y diwrnod 
i ben gyda pherfformiad 
gan Fand Lewis Merthyr 
a Chôr Meibion Cwmbach 
yn cyfeilio i Dafydd Iwan 
yn canu ‘Yma o Hyd’. 
Ysbrydolwyd pawb, a 
thaniwyd eu brwdfrydedd.

JILL EVANS
Ledled Cymru 
Nodwyd Diwrnod Heddwch 
mis Medi ledled Cymru 
gan Fenywod dros 
Heddwch gyda â rhyddhau 
colomennod, canu, teithiau 
cerdded, ympryd dros  
Gaza, gwylnos, codi arian ar 
gyfer MAP a phrosiect ysgol 
babell Sumud, a sgrifennu 
at ASau... Cynhaliwyd 
y gweithgareddau yng 
Nghaernarfon, Croesor, 
Eryri, Harlech, Talgarreg, 
Llandysul, Caerfyrddin, 
Glan-y-fferi, a Chaerdydd 
(y Senedd). 

Gŵyl Heddwch Cwm Cynon

YN EISIAU
GOLYGYDD, cylchgrawn Heddwch 

Rydym yn ceisio Golygydd newydd i 
Heddwch yn 2026, 3 rhifyn y flwyddyn (fel 
hwn). Mae hon yn swydd â thâl. 

Y swydd yw cynllunio pob rhifyn 
• comisiynu a golygu testun 
• gweithio gyda dylunydd a chyfieithydd 
• adrodd yn ôl wrth y Pwyllgor 
• cydgysylltu â’r argraffydd 
 
Rhaid i chi rannu amcanion CND Cymru a 
bod â diddordeb mewn gwleidyddiaeth fyd-
eang a lleol, yng Nghymru a’i rhanbarthau. 
Mae’r swydd ar agor i bawb, boed y 
Gymraeg neu’r Saesneg yn iaith gyntaf 
iddynt.  Cynigir rhywfaint o arweiniad y tro 
cyntaf. Byddai unrhyw brofiad o ohebu neu 
gyhoeddi yn wych, ond nid yn hanfodol. 

Os hoffech gael gwybod mwy,  
neu ymgeisio, cysylltwch â  
phil_steele@btinternet.com

     SILFF LYFRAU   Adolygiadau yn y rhifyn nesaf...
Mae LINDA PENTZ 
GUNTER yn falch i 
gyhoeddi bod ei llyfr, 
No To Nuclear, Why 
Nuclear Power Destroys 
Lives, Derails Climate 
Progress & Provokes 
War, bellach yn y 
broses gynhyrchu a 
gallwch archebu 
copïau o flaen llaw. Fe’i 
cyhoeddir gan Pluto 
Press ym mis Mawrth 
2026, ond fe’ch anogir i archebu eich copïau 
o flaen llaw ar y ddolen isod. 
£14.99 Clawr papur gydag e-lyfr am ddim; 
£9.99 e-lyfr yn unig 

https://www.plutobooks.com/product/no-to-
nuclear/

Mae 
ffotograffau 
JANINE 
WIEDEL a 
chyfweliadau 
a wnaeth ym 
1983-84, yn 
cyferbynnu’r 
presenoldeb 
milwrol llethol 
ym maes 
awyr yr RAF Comin Greenham gyda golwg 
fanwl ar y gwersyll a rhai o’r menywod 
dewr ac ymroddedig a gymerodd gamau 
uniongyrchol di-drais i wrthsefyll, tarfu a 
rhoi terfyn ar ddefnyddio taflegrau cruise 
niwclear arfog yr UD 
Clawr Caled £40 neu 3 x £13.33

https://www.imageandreality.co.uk/store/p/
life-at-the-fence

Roedd Meleri a finnau yn 
ddwy o “blant Wernellyn” 
Llangadog. Cawsom ein 
magu ar aelwyd gyda 
thraddodiad hir iawn o 
heddychiaeth ac ymgyrchu 
dros gyfiawnder. Nid 
heddychiaeth goddefol  
oedd yn ein teulu ni, ond 
traddodiad o weithredu 
dros heddwch, gan gynnwys 
gweithredu tor-cyfraith, di-
drais yn nhraddodiad Martin 
Luther King a Gandhi.
Ar ochr fy nhad, Gwynfor 
Evans, roedd ei dadcu yn 
weinidog gyda’r Annibynnwyr 
yn y Barri ac yn heddychwr 
dylanwadol. Yn nhridegau’r 
ganrif ddiwethaf bu fy 
nhad yn weithgar iawn 
yn y mudiad heddwch ac 
yn annerch cyfarfodydd 
anferth gyda heddychwyr 
o draws Prydain megis 
George Lansbury a Vera 
Brittain. Gweithredai yn 
uniongyrchol hefyd yn 
erbyn meddiannu tir Cymru 
gan y Swyddfa Ryfel trwy 
geisio rhwystro mynediad i 
gerbydau’r fyddin i’r tiroedd 
hyn e.e. yn Trawsfynydd. 
Fy nhad gynigiodd gyntaf 
mewn cynhadledd o’r Blaid 
Genedlaethol (Plaid Cymru 
wedyn) y byddai’r Blaid yn 
rhwymo i ymwrthod a phob 
trais.
Ym 1939 ffurfiwyd 
Cymdeithas Heddychwyr 
Cymru gyda’r hynod George 
M LL Davies yn llywydd, 
Gwynfor yn ysgrifennydd a 

Lys Thomas yn drysorydd. 
A dyna sut y daeth fy nhad 
i gysylltiad cyntaf gyda Dan 
a Lys Thomas, rhieni fy 
mam, Rhiannon. Priodwyd 
Gwynfor a Rhiannon yn 1941 
a chafodd Meleri Mair, eu 
trydydd plentyn, ei geni yn 
1945.
Ar hyd ei bywyd bu Meleri 
yn weithredwr tawel ac 
ymroddgar dros heddwch. 
Roedd ei phersonoliaeth 
addfwyn yn ymgorfforiad 
o heddwch cadarn a 
dyfalbarhaus. Ymdeimlai 
i’r byw gyda phob 
anghyfiawnder. Tystio dros 
heddwch oedd gweithredu’n 
erbyn trefn lle roedd 
dynion yn rheoli merched, 
a’r ymerodraeth yn rheoli 
Cymru. Bu ei bywyd cyfan yn 
dystiolaeth yn erbyn trais o 
bob math.
Yn ei gwaith yn y byd teledu 
gwnaeth greu cwmni 
fyddai’n cryfhau safle 
merched yn y byd gwaith. 
Byddai’n sefydlu cynlluniau 
i hyfforddi merched ac yn 
darparu cyfleoedd iddynt ym 
mhob agwedd o’r gwaith; 
yr ochr dechnolegol yn 
ogystal a’r perfformiadol a’r 
trefnu. Derbyniasom nifer 
o lythyrau sydd yn diolch 
am gefnogaeth a chymorth 
Meleri ym maes darlledu. 
Pan ffurfiodd hi gwmni “Hon” 
byddai pob cyfrannwr a 
phob gweithiwr yn derbyn yn 
union yr un parch a chyflog, 
a phawb yn gyfartal. Roedd 

pob anghyfiawnder yn loes 
ar ei chalon. Teimlai i’r byw 
hefyd am yr anghyfiawnder 
y mae Cymru a’i phobl wedi 
dioddef dros y canrifoedd. 
Roedd hi’n genedlaetholreg 
bybyr ac wedi gweithio’n 
egniol i hyrwyddo popeth 
sydd o bwys i’n cenedl. 
Trwy ei llais hudolus a’i 
pherfformiadau gyda’r Diliau 
cyfrannodd yn helaeth i 
fwrlwm y nosweithiau llawen 
yn y 60au a’r 70au.
Dridiau yn unig cyn i ni golli 
Meleri, roedd hi’n sefyll yn 
gadarn gyda ni yn Llandysul 
– yn ei gwendid ond ar ei 
thread am awr - mewn 
gwylnos dros bobl Gaza. 
Ffieiddiai hyd at ddagrau at 
y trais a’r hil-laddiad erchyll 
sy’n digwydd yno; a’r loes 
ychwanegol o wybod fod ein 
llywodraeth Llundeinig ni yn 
chwarae rhan mor allweddol 
ac anfaddeuol drwy gyfrannu 
at y fath ddioddefaint 
enbyd. Trefnwyd yr wylnos 
gan Lleucu fy merch, ac 
roedd gweld aelodau ifanc 
y teulu yn dod at ei gilydd 
yno i dystio dros heddwch 
yn falm i’w henaid. Roedd 
hi’n llawn edmygedd 
a gwerthfawrogiad o’r 
genhedlaeth nesaf y bu ei 
dylanwad arnynt ac a fydd 
yn parhau gyda’r traddodiad 
o sefyll a brwydro dros 
heddwch. Yn yr wylnos 
honno dros Gaza gobeithio ei 
bod hi wedi gallu ymdeimlo 
a’r sicrwydd y bydd ei 
dylanwad a’i thystiolaeth 
gadarn hi yn nerthu ac yn 
parhau drwy’r cenedlaethau 
i ddod. 

MEINIR FFRANSIS

Meleri Mair
1945-2025

CND CYMRU
Mae CND Cymru’n ymgyrchu ochr 
yn ochr â llu o fudiadau eraill yng 
Nghymru a phedwar ban y byd dros 
heddwch a chyfiawnder i bobl a’r 
amgylchedd, ac i waredu Prydain a’r 
byd o arfau dinistr torfol.
gwefan         	 www.cndcymru.org	
e-bost	 heddwch@cndcymru.org 
instagram 	 @cndcymru 
gweplyfr	 www.facebook.com/cndcymru/

YMUNWCH AG CND CYMRU NAWR!    
https://www.cndcymru.org/cy/cymryd-rhan/                                                                                      
O dan 25?  Hawdd! Gallwch ymuno â ni yn rhad ac am ddim 
ar-lein a lawrlwytho Heddwch o’r wefan

Newidadau i’r tîm 
Diolch o galon i MICHAEL FREEMAN, Llanbadarn Fawr 
sy’n rhoi’r gorau i swyddi’r Trysorydd a’r Ysgrifennydd 
Aelodaeth y mae wedi eu cyflawni – yn ddiflino ac yn 
ddoeth – ers 15 mlynedd.
Mae’n bleser gennym groesawu ANDREW MORRIS, o 
Gorwen, a fydd yn cyflawni’r ddwy swyddogaeth hyn yn lle 
Michael.
Dylid nodi y bydd rhai newidiadau pellach yn dilyn ein 
Cyfarfod Cyffredinol Blynyddol (gweler t. 14).

CYSYLLTIADAU
Cadeirydd 
Mabon ap Gwynfor	 mabonapgwynfor@gmail.com
Is-gadeiryddion 
Jill Evans 	 jillrhondda@yahoo.co.uk 
Brian Jones	 brian.jones@phonecoop.coop            
Trysorydd/Aelodaeth  	  
Andrew Morris	 aelodaeth@cnd cymru.org 
Llwyn, Gwyddelwern, Corwen,  
Denbighshire LL21 9DG
Ysgrifennydd Cenedlaethol  Y Wasg/ Cyfathrebu	  
Dylan Lewis-Rowlands	 heddwch@cndcymru.org

Pwyllgor Gwaith
Sam Bannon;  Jill Gough  Cyfryngau Cymdeithasol;    
Awel Irene; Alison Lochhead;  
Jon Plumpton; Linda Rogers;   
Bethan Siân  Academi Heddwch;  
Philip Steele   Golygydd Heddwch
Liaison/Delegates
Cymdeithas y Cymod Carol Jenkins;  
PAWB-CADNO  Dylan Morgan;   
British CND Council  Linda Rogers, Dylan Lewis-Rowlands 
 

HEDDWCH
yw cylchgrawn Ymgyrch 
Cymru dros Ddiarfogi 
Niwclear (CND Cymru). 
Gellir ei ddarllen ar-lein 
hefyd, ynghyd ag ôl-
rifynnau yn  
www.cndcymru.org

Golygydd: Philip Steele
phil_steele@btinternet.com
Cyfieithydd: Siân Edwards
siandefynnog@hotmail.co.uk
Dylunydd: Tom Pollock
tom@excellent-design.co.uk
Argraffwyd gan Serol Print,
Castell-nedd 2025
Gwaith celf 
Dai Owen t2;  Ruth Jên 
Evans; p14  

Nid yw cynnwys Heddwch o 
angenrhaid yn adlewyrchu 
barn neu bolisïau CND 
Cymru. Rydym yn croesawu 
dadl a thrafodaeth. Da 
chi, anfonwch unrhyw 
sylw, cyfraniad, llythyr neu 
ddyddiadau digwyddiadau 
at y golygydd.

Cyhoeddir rhifyn nesaf 
HEDDWCH ym mis Ebrill 
2026.


